
Suvarnamuktavali Stuti

ஸுவர்ணமுக்தாவளீஸ்துதி:

அத்³வைதமக்ஷரமநந்தமப⁴க்தலோகை-
ரஜ்ஞேயதத்த்வமநுமேயமதீந்த்³ரியஜ்ஞை: ।

அவ்யக்தமர்சயத³நுக்³ரஹணாத்தரூப-
மந்த:புரம் புரரிபோரருணம் ப⁴ஜாம: ॥ 1॥

ஆதாம்ரமாத்தத⁴நுரங்குஶபாஶபா³ண-

மாத³ர்ஶநிர்மலகபோலகமாயதாக்ஷம் ।
ஆநந்த³சிந்மயமஹ:ஸ்துதமாக³மாந்தை-
ரார்யாக்²யமார்திஹரமாஶு மமாந்தராஸ்தாம் ॥ 2॥

இந்த்³ராதி³தி³வ்யபத³தா³மியதீத்யமேயா-
மிந்தீ³வராக்ஷியுக³ளீமிதிஹாஸவேத்³யாம் ।

இந்து³ப்ரகாஶவத³நாமிப⁴ராஜயாதா-
மிஷ்டார்த²தா³ம் ப⁴க³வதீமிஹ சிந்தயாமி ॥ 3॥

ஈஶித்வமுக்²யப²லதா³ம் ஜக³தீ³ஶ்வரீம் தா-
மீஶாநவாமநிலயாமியதீத்³ரு’ஶீதி ।

ஈக்ஷாவதாமவிஷயம் மஹதீ³ஹிதாங்க்⁴ரி-
மீடே³ பராம் ஸுரக³வீமஹமீப்ஸிதாநாம் ॥ 4॥

உந்நித்³ரபங்கஜமுகீ²முதி³தாருணாபா⁴-
முத்³வ்ரு’த்தபீவரகுசாமுபகீ³யமாநாம் ।

உச்சைஸ்தராமுபநிஷத்³பி⁴ரூபாஸகாநா-
முச்சாவசேஷ்டப²லஹேதுமுமாமுபாஸே ॥ 5॥

ஊரீக்ரு’தாத்மசரணார்பிதசித்தவ்ரு’த்தி-
மூர்த⁴ஸ்தி²தாம் நிக³மமௌலிபி⁴ரூஹ்யமாநாம் ।

ஊநேதரார்த²ப²லதா³ம் பரமேஶ்வரோடா⁴-
மூட⁴த்ரிலோகப⁴ரணாம் ஜநநீம் ப்ரபத்³யே ॥ 6॥

ஸுவர்ணமுக்தாவளீஸ்துதி:

ரு’க்³பி⁴ர்யஜுர்பி⁴ரபி ஸாமபி⁴ரர்சகாநா-
ம்ரு’த்³தி⁴ப்ரதா³நநிரதாம்ரு’துஹூயமாநாம் ।

ரு’த்விக்³பி⁴ரத்⁴வரமயீம்ரு’தஸத்யநேத்ரா-
ம்ரு’ஜ்வீம்ரு’பு⁴க்ஷமஹிதாமநுஸந்த³தா⁴மி ॥ 7॥

ஏகாந்தப⁴க்திஸுலபா⁴மதிமாத்ரரம்யா-
மேகாத பத்ரப²லதா³ம் ஸக்ரு’த³ர்சகாநாம் ।

ஏதாத்³ரு’ஶீத்யவிதி³தாம் நிக³மாவலீபி⁴-
ரேகாமநேகஜநநீம் வயமாஶ்ரயாம: ॥ 8॥

ஐக்யம் த்வயா ஸஹ மஹேஶ்வரி !லப்³து⁴காமா
நைகாதி⁴பத்யமவநேரபி காமயந்தே ।

ஐஶ்வர்யஸித்³தி⁴மதுலாமபி யாசமாநோ
ஜிஹ்ரேமி கேவலமஹம் ஸுக²மைஹிகம் த்வாம் ॥ 9॥

ஓதம் ஸமஸ்தபு⁴வநம் யத³மேயஶக்தா-
வோஜஸ்வி பா⁴தி கலயந்தி தபாம்ஸி யஸ்யாம் ।

ஓகோऽப்யயாதுமநஸ:ஸமுபாஸ்மஹே தா-
மோங்காரதி³வ்யகமலாகரராஜஹம்ஸீம் ॥ 10॥

ஔதா³ர்யமாஶ்ரிதஜநேஷு தவாதிமாத்ரு’

ஔபம்யஹீநமிதி ஸர்வஜக³த்யஸித்³த⁴ம் । (ஸர்வஜக³த்ப்ரஸித்³த⁴ம்)
ஔசித்யமம்ப³ ! கிமித³ம் யது³பேக்ஷஸே மா-
மௌர்வாக்³நிது³ர்விஷஹதை³ந்யவிதூ³யமாநம் ॥ 11॥

கல்யாணமாவஹது மே கமலாவிரிஶ்ச-
காந்தாகராந்தத்⁴ரு’தசாமரஶோபி⁴பார்ஶ்வம் ।

கல்யாணஶைலநிலயம் கிமபி ஸ்வரூபம்
கோத³ண்ட³பா³ணஸ்ரு’ணிபாஶகராரவிந்த³ம் ॥ 12॥

கே²லந்து மே மநஸி கே²சரமௌலிமாலா-
லோலந்மணீகிரணரஞ்ஜிதபாது³காயா: ।

பாதா³ப்³ஜரேணுகணிகா: பரதே³வதாயா
வோடு⁴ம் ஶிவ: ஶிரஸி யா ஹி பி⁴நத்தி கோ³த்ரம் ॥ 13॥

க³ங்கா³த⁴ரப்ரணயிநீ சரணாரவிந்தே³
ஶ‍்ரு’ங்கா³ரகந்த³லிதகாந்திஜ²ரீமரந்தே³ ।

ஸுவர்ணமுக்தாவளீஸ்துதி:

ப்⁴ரு’ங்கா³யதாம் மம மந: புருஷார்த²கந்தே³
துங்கா³நுபா⁴விநி மிலந்முநிஹம்ஸவ்ரு’ந்தே³ ॥ 14॥

க⁴ர்மாந்தகாலஜலமுக்படலீது⁴ரீணே
கோ⁴ராமயாநிலத³வாநலதாபபா⁴ஜாம் ।

க⁴ஸ்ராக³மே ப்ரணதமோஹதமஸ்ததீநா-
மங்க்⁴ரித்³வயே லக³து மே ஹ்ரு’த³யம் ஶிவாயா: ॥ 15॥

ங்யாவந்தவாச்யமிதரச்ச ஸமஸ்தமேதத்³
யஸ்தா² விபா⁴தி கலயா ஸமநுப்ரவிஷ்டம் ।

தஸ்யாமநந்தஸுக²சிந்மயவிக்³ரஹாயாம்
லீயே கி³ரீஶகு³ருபா⁴க்³யபரம்பராயாம் ॥ 16॥

சந்த்³ரார்த⁴ஶேக²ரமிநேந்து³ஹுதாஶநேத்ரம்
சாருஸ்மிதாஸ்யமருணம் பரமாணுமத்⁴யம் ।

சாமீகராப⁴ரணமுச்சகுசம் மநோஜ்ஞம்
சித்தே சகாஸ்து தருணம் ஶிவகாமி தேஜ: ॥ 17॥

சா²யாமஹீருஹி ப⁴வோஷரமார்க³பா⁴ஜாம் (ப⁴வோபரமார்க³?)
சா²யாவிதூ⁴தகுருவிந்த³ மணிப்ரபா⁴யாம் ।

சா²யேவ ஸஜ்ஜது மணௌ மம சேதநேயம்
த்ரைலோக்யமாதரி மஹேஶ்வரவல்லபா⁴யாம் ॥ 18॥

ஜந்தோர்லலாடலிகி²தாபி லிபிர்விதா⁴த்ரா
ஜந்மாந்தராசரிதபாதகஸூசயித்ரீ ।

ஜாயேத தி³வ்யஸுக²தா³ யத³பாங்க³த்³ரு’ஷ்ட்யா
ஜாயாமுமாம் புரபி⁴தோ³ஹ்ரு’தி³ மந்மஹே தாம் ॥ 19॥

ஜ²ஞ்ஜா²மருத்³பி⁴ரிவ து³ஸ்ஸஹமேக⁴மேலா:
ஶீர்யந்தி ஸர்வவிபத:³ கருணாகடாக்ஷை: ।

யஸ்யா:ஸக்ரு’த் ப்ரணதமாத்ரு’பதா³ம்பு³ஜாயா(?) -
ஸ்தாம் ஸர்வலோகஜநநீம் ஶரணம் ப்ரபத்³யே ॥ 20॥

ஞித்³யஷ்ப²ஙீஷ்ஷு விஹிதாஸு கதப்ரக்ரு’த்யா
யத்³ரூபமுல்லஸதி தத் க²லு நாம யஸ்யா: ।

ஜ்ஞாநப்ரத³ம் ஸகலரோக³ஹரம் பவித்ரம்
தாம் பா⁴வயாமி மநஸா ஹிமஶைலகந்யாம் ॥ 21॥

ஸுவர்ணமுக்தாவளீஸ்துதி:

டங்காயதே விபுலபாபமஹோபலாநாம்
யஸ்யா:ஸக்ரு’ச்சரணயோர்விஹித: ப்ரணாம: ।

தாமாஶ்ரயே ஸுக²கரீம் ஜக³தாம் த்ரயாணாம்
நிஶ்ஶேஷது:³க²ஶமநாத²ஸதீம் ப⁴வாநீம் ॥ 22॥

ட²ங்காரகல்பமணிமத்⁴யவிராஜமாந-
தாடங்கரத்நயுக³ளாயிதபுஷ்பவத்³ப்⁴யாம் ।

தே³தீ³ப்யமாந மாணத³ர்பணதுல்யக³ண்டா³ம்
காமேஶ்வராங்கநிலயாம் ப்ரணமாமி கௌ³ரீம் ॥ 23॥

டோ³லாயமாநமநஸாம் ப³ஹுசிந்தயாலம்
தா³ரித்³ர்யது:³க²ப⁴வயா ப⁴விநாம் யதீ³யே ।

பாதா³ம்பு³ஜந்மநி ரதி:ஸுரஶாகி²ஶாகா²
ஸா பார்வதீ ஶரணமத்³ய மமாஸ்து தே³வீ ॥ 24॥

ட⁴க்காத⁴ரஸ்ய நடதோ நடநாயகஸ்ய
ந்ரு’த்தாநுகாரசதுராம் சதுராஸ்யநூதாம் ।

ஆபந்நப⁴க்தஜநரக்ஷணஜாக³ரூகா-
மம்பா³ம் ப⁴ஜே நதமநோரத²கல்பவல்லீம் ॥ 25॥

ணிங்ப்ரத்யயோऽநுவத³தி ப்ரக்ரு’தேரிவார்த²ம்
ஸ்ரு’ஷ்டிஸ்தி²திக்ஷயக்ரு’தோ மிலநேந யஸ்யா: ।

ஸ்ரு’ஷ்டிஸ்தி²திக்ஷயவிதீ⁴ந் வித³தா⁴தி ஶம்பு⁴-
ஸ்தஸ்யை நம: ப்ரக்ரு’தயே பு⁴வநைகக³த்யை ॥ 26॥

தந்வீ தடித்தநுலதா தருணேந்து³வக்த்ரா
தாருண்யயோக³லலிதா தரலாயதாக்ஷீ ।

தாம்ராத⁴ரா தரலஹாரகுசாந்தராலா
தாபாபஹா ப⁴க³வதீ ப⁴வதாத் புரஸ்தாத் ॥ 27॥

து²ட் ஸஸ்ய ஸந்நிவ பரஸ்ய பரோபகாராத்³
யத்ஸேவகஸ்ய நிடிலோபரி சந்த்³ரக²ண்ட:³ ।

ஆக³ச்ச²தி ப்ரணதவாஞ்சி²த கல்பவல்லீ-

மாராத்⁴மஹே மநஸி ஹைமவதீ குமாரீம் ॥ 28॥
தீ³நாவநைக நிரதாம் பு⁴வநாதி⁴பத்ய-

ஸுவர்ணமுக்தாவளீஸ்துதி:

தா³நப்ரவீணசரணாம்பு³ருஹோபஹாராம் ।
தே³வீம் த³யார்த்³ரநயநாம் த³த⁴தீமுபாஸே

பாஶேக்ஷுசாபஸுமபா³ணஸ்ரு’ணீந் கராப்³ஜை: ॥ 29॥
த⁴ந்யாம் யஶஸ்யமதிபாவநமாமயக்⁴நம் (குந்யம் யஶஸ்ய)
தை⁴ர்யாவஹம் ஸுக²கரம் ப⁴வரோக³ஹாரி ।

தா⁴மப்ரத³ம் ப⁴யஹரம் சரிதம் யதீ³யம்
தா⁴த்ரீ த⁴ராத⁴ரஸுதா மம ஸா ப்ரஸீதே³த் ॥ 30॥

நாமாவளீ நயதி கீர்தயதோ யதீ³யா
நாகம் நராநதி⁴கது³ஷ்க்ரு’தகாரிணோऽபி ।

நாராயணஸ்ய ஸஹஜாம் ஸஹஜார்த்³ரபா⁴வாம்
நாதா²மி தாம் ஶுப⁴க³திம் நக³ராஜபுத்ரீம் ॥ 31॥

பஞ்சாஸ்யமஞ்சநிலயாம் பரமாத்மரூபாம்
பஞ்சோபசாரஸரஸாம் பரிபூர்ணகாமாம் ।

பஞ்சாயுதா⁴ப⁴யகரீம் பரசித்ப்ரகாஶாம்
பஞ்சாபஹாரிசரிதாம் கி³ரிஜாமுபாஸே ॥ 32॥

பு²ல்லாரவிந்த³வத³நே ! ப²லதே³ ! க்ரியாணாம்
பா²லேக்ஷணார்ஜிதஸுகர்மப²லஸ்வரூபே ! ।

கல்ஹாரக³ந்த⁴சிகுரே !குருவிந்த³ஶோபே⁴ !
காருண்யஶாலிநி ! விலோகய மாமபாங்கை:³ ॥ 33॥

பா³லாம்ரு’தாம்ஶுகலிகாபரிஶோபி⁴பா²லே !

பா³லாருணாருணஶரீரமரீசிமாலே ! ।
த்ரைலோக்யபாலிநி ! விலோகயிதும் ஶிவே ! மாம்

காலோऽயமேவ கருணாஶிஶிரை: கடாக்ஷை: ॥ 34॥
ப⁴த்³ராணி பஶ்யதி ப⁴வத்யபிகோ ஜக³த்யாம் (ப⁴வத்யதி⁴போ)
ப⁴க்³நோ ந ஜாது ந பி³பே⁴தி குதஶ்சநாயம் ।

பா⁴க்³யேந யோऽத்ர ப⁴ஜதே தவ பாத³பத்³மம்
ப⁴க்திர்த்³ரு’டா⁴ ப⁴வது மே த்வயி ப⁴க்தவஶ்யே ! ॥ 35॥

மாதங்க³மஞ்ஜுளக³தே ! மஹநீயமூர்தே !

மந்தா³ரவல்லி ! ப⁴ஜதாம் மநஸாதி⁴க³ம்யே ! ।
மாயே ! மஹேஶ்வரவிலாஸிநி ! மா தநிஷ்டா² !

ஸுவர்ணமுக்தாவளீஸ்துதி:

மாயாமஹாஸரிதி மஜ்ஜதி மய்யுபேக்ஷாம் ॥ 36॥
யா விஶ்வமாத்மமஹஸா ஸமநுப்ரவிஷ்டா

யாமேவ ஸர்வமநுயாதி யயா விபா⁴தி ।
யஸ்யை கரோதி ஸமுதே³தி யதஶ்ச ரூபம்

யஸ்யா லயம் வ்ரஜதி யத்ரசஸா த்வமேவ ॥ 37॥
ராஜா விபா⁴ஸதி ப⁴வாநி ! கடாக்ஷதி ஶ்ரீ (ராஜாபி தா³ஸதி)
ராஜாநதி ஶ்ரிதஜநோரத⁴நாயி வாணீ । (ரஸநாதி வாணீ)

ராமா ரமாந்தி க²லு தே³வதி தே³வி கே³ஹம்
த்வத்ஸேவகஸ்ய நஹி கிம் மயி வஸ்து கிம் வா ॥ 38॥

லக்ஷ்யீகுருஷ்வ லலிதே !லலிதை: கடாக்ஷை-

லக்ஷ்மீகரைர்ஜ²டிதி மாம் லக⁴யாது தை³ந்யம் । (லக⁴யாஶு)
லோகப்ரஸித்³த⁴மஹிமாவலிலாக⁴வம் தே

மா பூ⁴த³யம் தவ ஜநோ பு⁴வி ஸீத³தீதி ॥ 39॥
வாசஸ்பதிர்ப⁴வதி ம்ரு’கதமோऽபி பங்கு³-

ர்வாராந்நிதீ⁴ம்ஸ்தரந்தி த³ர்ஶயதேऽஹ்நி தாரம் ।
அந்தேऽபி நாகமக⁴வாநதியாதி தே³ஹீ

யத்பாத்ரமம்ப³ ! தவ தம் தி³ஶ மய்யபாங்க³ம் ॥ 40॥
ஶம்ஸந்தி ஶங்கரி ! ஶஶாங்ககலாவதம் ஸே !

ஶாஸ்த்ராணி ஸர்வஜக³தாம் ப⁴வதீம் ஸவித்ரீம் ।
ஶங்காம் விநாயமக⁴வாநதிப⁴க்தவந்மா-
மாலோகயாம்ப³ !ஸமதீ⁴ர்ஹி ஸுதேஷு மாதா ॥ 41॥

ஷட்³கோ³ऽபி ஸாது⁴விமுகோ²ऽபி ஷடா³ஸ்யமாத: !
ஷட்³வைரிவர்க³பரிபூ⁴தஷடி³ந்த்³ரியோऽபி ।

ஷட்பங்கஜோபரிக³தே ! ப⁴வதீம் ப்ரபந்ந:
ஷட்கர்மக³ம்யபத³மாஶ்ரயதே ஜநுஷ்மாந் ॥ 42॥

ஸத்த்வம் ரஜஸ்தம இதி ப்ரக்ரு’தேர்கு³ணைஸ்தே
ஸர்க³ஸ்தி²திப்ரமவஸம்ஸ்தி²தஹேதுபூ⁴தை: । (ஸர்க³ஸ்தி²திப்ரலய)

ஸ்ரஷ்டாவிபு⁴ப்ரப்⁴ரு’தயோ ந விது:³ஸ்வரூபம்
ஸத்யம் தவாம்ப³ ! நுதயே பு⁴வி கோऽலமந்ய: ॥ 43॥

ஸுவர்ணமுக்தாவளீஸ்துதி:

ஹாலாமதா³ருணிமஹாரிஹநுப்ரதே³ஶே !

ஹாலாஹலாஶநஸுகா²வஹதி³வ்யமூர்தே ! ।
ஹர்யஶ்வமுக்²யஹரிதீ³ஶநுதேऽம்ப³ ! மாஸ்மாந்

ஹாஸீஸ்த்வதே³கஶரணாநதிதீ³நபா⁴வாந் ॥ 44॥
க்ஷித்யாதி³பூ⁴தமயி ! கிஞ்சித³பி த்வதி³ச்சா²ம்

க்ஷேத்ரஜ்ஞரூபிணி ! விநா சலிதும் ந ஶக்தம் ।
க்ஷந்தவ்யமேவ க்ரு’தமம்ப³ ! ஶுபா⁴ஶுப⁴ம் மே

க்ஷ்மாப்⁴ரு’த்ஸுதே ! பதிநிதே³ஶகரா ஹி ப்⁴ரு’த்யா: ॥ 45॥
ஏதாம் மயா விரசிதாம் வரதே³ ! “ஸுவர்ண-

முக்தாவளீ” தவ முதே³ ஜக³தே³கமாத: ! ।
ப்ரத்யர்பயாமி க்ரு’பயா பரிக்³ரு’ஹ்ய குர்யா

வக்ஷோஜகுங்குமரஸை:ஸரஸாம் ஸமக்³ர்யாம் ॥ 46॥
(ஸ்துதிரியம் ஆதி³க்ஷாந்தவர்ணாவல்யா ஸமாரப்³த⁴த்வாச்சாருவர்ண-

கலிதத்வாச்ச த்³வேதா⁴ ஸார்த²நாம்நீ ।)
(This stotra is in praise of goddess Durga

and is similar to the kumArastavaH in that here

too the stanzas are arranged in alphabetical

order.)

இதி ஸுவர்ணமுக்தாவளீஸ்துதி:ஸமாப்தா ।

